
				இப்பக்கம் மெய்ப்பு பார்க்கப்படவில்லை
து சுந்தரவடி வேலு 319

அக் கருத்தரங்கிற்குப் போகக்கூடியவர் எவரும் இல்லை என்பது கல்வித்துறையின் பதில்.

அப் பதிலை அப்படியே அனுப்பிவிடலாம் என்ற குறிப்போடு, அக் கொப்பு. கல்வி அமைச்சருக்குச் சென்றது. கல்வி அமைச்சர் மாண்புமிகு மாதவமேனன் அதை ஏற்கவில்லை.

‘அனைத்திந்தியப் போட்டியில் நாம் பரிந்துரைக்கும் ஆளுக்கு மடம் கிடைக்குமா என்பது தெரியாது.

‘ஆயினும், இத்தகைய வாய்ப்புகள் வரும்போதெல்லாம் நம்மிடம் விருப்பவர்களில் அதிகத் தகுதி படைத்தவர் பெயரை அனுப்பத் நவறக்கூடாது’ என்று ஆணையிட்டார்.

அமைச்சர் எவரை மனத்தில் வைத்துக்கொண்டு அப்படி ஆணையிட்டார்?

இயக்குநர், அமைச்சரை நேரிற் கண்டு கேட்டார். அவர் மனத்தில் எவரும் இல்லை என்பது தெரிந்தது.

இயக்குநர் என்ன செய்தார்? பதிவு பெற்ற அலுவலர்களின் ஊழியப்பட்டியலைப் புரட்டிப் பார்த்தார்.

துணை இயக்குநராக இருந்த நான், அடுத்துப் பதினாறு ஆண்டுகள் பணிபுரிவேன்; நான் ஒருவன்தான் இந்திய வரலாற்றைத் துணைப்பாடமாக எடுத்துப் பட்டம் பெற்றவன்.

இத் தகவல்கள் கிடைத்ததோடு, அந்த அளவு தகுதி உள்ளவர்கள் எவரும் இல்லை என்பது புலனாயிற்று.

எனவே, இயக்குநர் என்னைப் பாரிஸ் கருத்தரங்கிற்கு அனுப்பலாம் என்று பரிந்துரைத்தார்.

அதை ஏற்று, தில்லிக்கு அனுப்பிவிட்டது மாகாண அரசு. மேற்படி செய்தியை உரிய துணை இயக்குநர் திரு. கே. கிருஷ்ண மேனன் எனக்குத் தெரிவிப்பாரென்று இயக்குநர் நினைத்தார்.

மேனனோ, இயக்குநரே சொல்லட்டும் என்று வாய்மூடி இருந்தார்.

இரகசியங்கள் காக்கப்பட்ட காலம் ஆகையால், அடுத்த நிலை மாழியர்கள் எவரும் என்னிடம் கூறவில்லை.

இயக்குநர் மேற்கூறிய செய்தியைக் கூறினார். ‘அப்படி நீ பாரிஸிற்குப் போவதானால், அங்கிருந்து இங்கிலாந்து சென்று நான்கைந்து திங்கள் தங்கி, அங்குள்ள பல்வகை பல மட்ட கல்விக்

